
Nokkrar staðreyndir um stam 

• 85% barna sem stama byrja að stama á leikskólaaldri en hætta því fyrir 7 ára aldur. 15% 

barna stama enn um 7 ára aldur og eru þau líklegri til að hafa viðvarandi stam. 

• Stam er flókið samspil margra þátta. 

• Stam er taugafræðilegur fjölbreytileiki, líkt og ADHD, DLD eða einhverfa, og er því ekki hægt 

að lækna. 

• Ytri þættir, líkt og áföll og annað, valda yfirleitt ekki langvarandi stami einir og sér en geta 

aukið það sé stamið þegar til staðar. 

• Stam er mjög breytilegt, það getur breyst eftir dagsformi, það getur aukist og það getur 

minnkað, einnig getur það dottið alveg niður.  

• Ef stamið truflar barnið sjálft þá er hægt að kenna barninu leiðir til að móta talið og auka 

flæði. En það krefst orku og æfingar. Því er verðmætara að vingast og sættast við stamið 

heldur en að einblína eingöngu á að breyta því. 

• Hvernig umhverfið bregst við skiptir öllu máli fyrir börn sem stama. 

Ráð fyrir starfsfólk 

- Haldið augnsambandi, dveljið með þeim í staminu án þess að bregðast við staminu og leyfið 

þeim að klára það sem þau vilja segja þó það taki tíma. 

- Ekki reyna að klára setningarnar fyrir þau. 

- Ekki gefa einföld ráð líkt og ,,hægðu bara á þér”, ,,slakaðu á” eða ,,hugsaðu um hvað þú vilt 

segja áður en þú segir það”. 

- Gefið til kynna með látlausum en jákvæðum hætti að þið séuð að hlusta á það sem barnið 

segir en ekki hvernig það segir það. T.d. með því að brosa, kinka kolli eða segja ,,mhm”. 

- Hægið á eigin tali til að hægja á samskiptum, það getur hjálpað barninu. 

- Hrósið barninu fyrir að deila hugmyndum eða reynslu, en ekki hrósa fyrir stamlaust tal. 

- Ræðið við barnið í einrúmi um hvað það vill og þarf frá ykkur í kennslustofunni. Gefið barninu 

þann sveigjanleika sem það þarf til að líða vel með staminu í skólanum, til dæmis þegar 

kemur að því að tala fyrir framan allan bekkinn og við allar mælingar á lestri. 

- Ræðið við barnið hvort það vilji frekar vera á ákveðnum stað í röðinni af þeim sem tala (t.d. 

fyrst eða síðast), aðlagið hópastærðir og tímamörk. 

- Talið um stam líkt og þið mynduð tala um allt annað í lífi barnsins. Ekki láta orðið ,,stam” 

vera feimnismál, notið það alltaf þegar það á við. 

- Stam verður ekki til vegna kvíða eða stress, en þessir þættir geta aukið stam sem er þegar til 

staðar. 


